
ᑐᓴᕈᑎᓕᕆᔩᑦ ᐱᓇᓱᐊᕐᕕᖓ 

 

ᑐᓴᕐᑎᓯᒍᑎᒃ ᐱᓇᓱᐊᕐᑕᐅᓯᒪᔪᓂᒃ 

ᕕᕗᐊᕆᒥᑦ ᒣᒧᑦ 2026 

 

ᑐᓴᕈᑎᓕᕆᔩᑦ ᐱᓇᓱᐊᕐᕕᖓ ᐱᓇᓱᐊᖃᑎᖃᕐᑐᖅ ᑲᒪᔨᒻᒪᕆᐅᑉ ᐊᓪᓚᕕᖓᓂᒃ ᐊᓯᖏᓐᓂᓗ ᐱᓇᓱᐊᕐᕕᓂᒃ 

ᐸᕐᓇᓂᒃᑯᑦ ᐱᕙᓪᓕᐊᑎᑦᓯᓂᒃᑯᓗ ᐱᓇᓱᐊᕋᑦᓴᓂᒃ ᖃᐅᔨᒪᔭᐅᑎᑦᓯᒍᑎᐅᓂᐊᕐᑐᓂᒃ ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᑕ ᐱᓇᓱᐊᕐᑕᖏᓐᓂᒃ, ᐱᒍᑦᔨᐅᑎᖏᓐᓂᒃ ᖃᓄᐃᓘᕐᑎᐅᓂᖓᓂᓪᓗ ᐱᕙᓪᓕᐊᑎᑦᓯᒐᓱᐊᕐᓂᑯᑦ 

ᖃᓄᐃᖕᖏᓯᐊᕈᑎᑦᓴᖏᓐᓂᒃ ᓄᓇᕕᒻᒥᐅᑦ.  ᑐᓴᕈᑎᓕᕆᔩᑦ ᐊᐅᓚᑦᓯᓲᖅ ᖃᓄᐃᓕᖓᔪᑦᓴᐅᓂᖏᓐᓂᒃ 

ᑐᓴᕐᑕᐅᔭᕆᐊᓖᑦ ᐱᓇᓱᐊᕐᕕᐅᕐ ᐃᓗᐊᓂ ᓯᓚᑖᓂᓗ.  ᐃᑲᔪᕐᓯᕙᑦᑐᒍᑦ ᓇᐅᓕᒫᓄᑦ 

ᖃᐅᔨᒪᔭᐅᑎᒐᓱᐊᕈᑎᑎᒍᑦ, ᖃᕆᑕᐅᔭᕐᑎᒍᑦ ᓄᐃᑎᕆᓂᒃᑯᑦ ᐊᓯᖏᑎᒍᓪᓗ ᓴᕐᕿᔭᕋᓱᐊᕈᑎᐅᔪᑎᒍᑦ 

ᓄᓇᕕᓕᒫᒥ, ᑲᔪᓯᒃᑫᔨᐅᕙᑦᓱᑕᓗ ᑐᓴᕋᑦᓴᓕᕆᔨᑎᒎᕆᐊᖃᓕᑐᖃᕐᒪᑕ KRG-ᑯᑦ ᐱᒍᑦᔨᐅᑎᖏᑦ 

ᓱᓇᓱᐊᕐᓂᕆᔭᖏᓐᓂᓗ.  ᑐᓴᕈᑎᓕᕆᔩᑦ ᑐᑭᒧᐊᑦᑎᓯᔨᐅᒻᒥᔪᑦ ᐊᓪᓚᓯᒪᔪᑦ ᐅᖃᐅᓯᐅᑉ 

ᐊᓯᐊᓅᔭᕐᑕᐅᒋᐊᖃᓕᑐᐊᕐᒪᑕ ᐱᖓᓱᑦ ᐅᖃᐅᓰᑦ ᐊᑐᕐᓱᒋᑦ ᑐᓵᔨᓕᕆᔨᐅᑦᓱᑕᓗ, ᑲᔪᓯᔪᒥᓪᓗ 

ᓄᑕᐅᓯᓕᑎᕆᔨᐅᑦᓱᑕ KRG ᓇᐅᓕᒫᓄᑦ ᑕᑯᑦᓴᐅᕕᖓᓂᒃ ᖃᕆᑕᐅᔭᒃᑯᑦ, ᐱᓇᓱᑦᑏᑦ ᖃᕆᑕᐅᔭᒃᑰᕈᑎᖓᓂᒃ, 

ᖃᕆᑕᐅᔭᕐᑎᒍᓪᓗ ᑐᓴᕋᑦᓴᐅᑎᑕᓂᒃ.  

 

1. ᑐᓴᕈᑎᓕᕆᔩᑦ ᐱᓇᓱᐊᕐᓯᒪᔭᖏᑦ - ᐃᓗᓐᓈᒍᕐᑐᑦ 

▪ ᑭᖑᕙᕆᐊᕐᓯᒪᓚᐅᕋᓗᐊᕐᑎᓗᒍ ᐊᑭᑭᓐᓂᐹᕐᓯᐅᓂᕗᑦ ᑐᓴᕐᑎᓯᐅᑎᓂᒃ ᐃᓂᓪᓚᑎᕆᔨᐅᔪᓂᒃ 

ᐊᓪᓚᓯᒪᔪᓕᐅᕐᑎᓂᓪᓗ, ᑲᔪᓯᒍᓐᓇᓯᒋᕗᒍᑦ ᐱᔭᕆᕐᑕᐅᓂᑦᓴᖓᓂᒃ 

ᐊᓪᓚᓯᒪᔪᓕᐊᖑᒋᐊᖃᕐᓂᖓᑕ, ᖃᕆᑕᐅᔭᒃᑯᓗ ᓄᐃᑎᕐᑕᐅᒋᐊᖃᕐᓂᖓᑕ 

ᐃᕐᐸᑎᑕᐅᓂᑦᓴᖓᑕᓗ KRG-ᑯᑦ  NPS-ᑯᓪᓗ ᐊᕐᕋᒍᓚᐅᕐᑐᒨᓕᖓᔪᓂᒃ ᑐᓴᕐᑎᓯᐅᑎᖏᑦᑕ 

, ᓄᐃᑕᐅᓚᖓᑦᓱᑎᓪᓗ 2026 ᐅᑭᐊᖓᓂ. 

▪ ᐱᖓᔪᐊᑦ ᕿᒥᕐᕈᐊᓕᐊᕆᓱᑦᑕ ᓄᓇᕕᐅᑉ ᓂᐱᖏᑦ, ᐃᕐᐸᑎᑕᐅᓚᐅᕐᑐᖅ ᐅᐱᕐᖓᓴᖅ, 

ᓯᑕᒪᖓᑦ ᐱᔭᕆᕐᑕᐅᕙᓪᓕᐊᓕᕐᒥᓱᓂ.  ᓄᓇᕕᐅᑉ ᓂᐱᖏᑦ ᑐᓴᕐᑎᓯᐅᒍᑎᐅᕙᑦᑐᖅ ᑲᑎᒪᔩᑦ 

ᑲᑎᒪᐅᑎᕕᓂᕐᖏᓐᓂᒃ ᐊᓯᖏᓐᓂᓗ ᓄᐃᑎᕆᒍᑎᐅᑦᓱᓂ ᓄᓇᕕᒻᒥᐅᑦ ᑐᑭᓯᒪᓕᐅᒥᖁᒧᑦ 

ᐃᑲᔪᕐᓯᒪᔭᐅᒍᑎᒋᕙᑦᑕᒥᓂᑦ ᐱᒍᑦᔭᐅᒍᑎᒋᕙᑦᑕᒥᓂᓪᓗ ᓄᓇᕕᓕᒫᒥ ᑲᕙᒪᒋᔭᒥᓄᑦ. 

▪ ᑖᒃᑯᓇᓂ ᑕᕐᕿᓂ ᐊᓂᒍᕐᑐᓂ, ᑐᓴᕈᑎᓕᕆᔨ ᕈᓯᐅ ᕙᓕᐊᓐᓴ ᐊᑐᐃᓐᓇᕈᐃᓚᐅᕐᒥᔪᖅ 

ᑐᓴᕐᑎᓯᐅᑎᒥᒃ ᑐᓴᕋᑦᓴᐅᔪᑦ ᓄᐃᑎᕐᑕᐅᓯᐊᕈᑎᒋᓂᐊᕐᑕᖓᓅᓕᖓᔪᒥᒃ ᐱᑦᔪᑎᒋᓪᓗᒍ ᓄᑖᖅ 

ᓂᕿᕕᓂᕐᓂᒃ ᓯᕐᒥᓴᔭᓕᐅᕐᓂᐅᓱᓂ ᐱᓇᓱᐊᕐᑕᐅᔪᖅ ᐃᓄᒃᔪᐊᒥ ᐊᕙᑎᓕᕆᔩᑦ 

ᐱᓇᓱᐊᕐᕕᖓᑎᒍᑦ.  ᑐᕋᒐᖃᓚᐅᕐᑐᖅ ᓇᓗᓀᕐᓯᒍᑎᐅᒐᓱᐊᕐᓱᓂ ᑐᓴᐅᒪᔭᐅᒋᐊᓖᑦ 

ᓄᓇᓕᒻᒥᐅᓗ ᖃᐅᔨᒪᒋᐊᖃᕐᓂᖓ ᐃᓚᐅᒋᐊᖃᕐᓂᖓᓗ ᐱᐅᓯᑎᒐᓱᐊᕐᓱᒋᑦ.   

ᑖᒃᑯᐊ ᖃᐅᔨᔭᐅᓚᐅᕐᑐᑦ ᐃᑲᔪᕐᓯᒪᓕᕐᑐᐃᑦ ᐃᓂᓪᓓᒋᐊᓪᓚᕈᑎᐅᑦᓱᑎᒃ 

ᑐᓴᐅᒪᖃᑎᒌᓐᓂᖓᓂᒃ ᑲᕙᒫᐱᒃᑯᑦ ᑮᓇᐅᔭᓕᕆᔨᖓᑕ ᓄᓇᓕᒻᒥᓗ ᐊᐅᓚᑦᓯᔨᐅᑉ.  

ᓇᓗᓀᕐᓯᓂᒃᑯᑦ ᑲᔪᓯᑦᓯᐊᖏᑦᔪᑎᐅᔪᓂᒃ ᐱᕕᑦᓴᐅᒍᓐᓇᑐᓂᓪᓗ - ᐱᓇᓱᒍᑎᐅᒍᓐᓇᑐᑦ 

ᐃᓕᓐᓂᐊᑕᐅᒋᐊᓖᓪᓗ ᐃᓚᐅᑎᓪᓗᒋᑦ- ᑲᔪᓯᑦᓯᐊᑎᑦᓯᒐᓱᐊᕈᒪᕗᒍᑦ ᐱᐅᓯᒋᐊᓪᓛᓂᑦᓴᖓᓂᒃ 

ᑐᓴᕐᑎᓯᒍᑎᑦᓴᔦᑦ (ᐅᑦᑑᑎᒋᓗᒍ, ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᒃ, ᖃᕆᑕᐅᔭᒃᑯᑦ ᓈᓚᐅᑎᒃᑯᓗ 

ᑐᓴᕋᑦᓴᐅᔪᐃᑦ) ᐃᑲᔪᕐᓯᒪᓲᖑᒻᒪᑕ ᑲᕙᒫᐱᓐᓂᒃ ᑐᓴᐅᒪᑎᑦᓯᓯᐊᕈᓐᓇᑎᑦᓱᒋᑦ 

ᓄᓇᓕᒻᒥᐅᖁᑎᒥᓂᒃ ᐱᑦᓯᐊᓂᕐᐹᑎᒍᑦ.  ᓄᑖᑦ ᐱᕙᓪᓕᐊᔭᐅᒐᓱᐊᕐᒥᔪᑦ ᑯᑦᔪᐊᕌᐱᒻᒥ, 

ᐳᕕᕐᓂᑐᒥ ᑲᖏᕐᓱᐊᓗᑦᔪᐊᒥᓗ ᐊᑐᐃᓐᓇᕈᕐᑎᑕᐅᓕᕐᒥᔪᑦ ᐅᖄᒍᑕᐅᒋᐊᖃᕐᓱᑎᓪᓗ 

ᓄᓇᓕᒻᒥ ᕿᒥᕐᕈᔭᐅᓂᖃᕐᒥᑎᓪᓗᒋᑦ ᑐᓴᕐᑎᓯᐅᑏᑦ ᐱᒍᑦᔨᐅᑏᓪᓗ. 

▪ ᑖᒃᑯᓇᓂ ᑕᕐᕿᓂ ᐊᓂᒍᕐᑐᓂ, ᑐᓴᕋᑦᓴᓕᕆᔨᑦ ᐱᓇᓱᐊᖃᑎᖃᓚᐅᕐᒥᔪᑦ KRG-ᒥ 

ᐱᓇᓱᐊᕐᕕᐅᒥᔪᓂᒃ ᐊᑦᔨᒌᖕᖏᑐᑎᒍᑦ, ᐅᑯᐊ ᐃᓚᒋᔭᐅᑎᓪᓗᒋᑦ: 

o ᓄᐃᑎᕆᓂᖅ ᐱᓇᓱᐊᕈᑕᐅᒍᓐᓇᑐᓂᒃ ᓄᐃᑕᑎᑦᓯᒍᑕᐅᒐᔭᕐᑐᓂᓪᓗ KRG 

ᑕᑯᑦᓴᐅᒍᑎᑦᓴᖏᓐᓂᒃ ᐅᓂᒃᑲᕈᑎᐅᔪᑎᒍᑦ, ᓱᓇᓱᐊᕐᓂᐅᓂᐊᕐᑐᓂᒃ 

ᑐᓴᐅᒪᔭᐅᑎᑦᓯᒍᑎᐅᔪᑎᒍᑦ, ᐱᓇᓱᐊᕐᕕᐅᔪᑦ ᐊᑎᖃᐅᑎᖏᓐᓂᒃ, ᐱᓇᓱᑦᑏᓗ 

ᐊᑎᖃᐅᑎᖏᓐᓂᒃ ᓯᑯᑦᓴᔮᐱᓐᓂᒃ, KRG-ᑯᑦ ᐅᓪᓗᖁᑎᖏᓐᓂᒃ 18-ᓄᑦ ᑕᕐᕿᓄᑦ 

ᓄᐃᑕᑎᑦᓯᕕᐅᑦᓱᓂ ᐊᓯᖏᓐᓂᓗ ᖃᐅᔨᒪᔭᐅᑎᒐᓱᐊᕈᑎᓂᒃ 

o ᐱᓇᓱᐊᖃᑎᖃᕐᓂᖅ ᑖᕗᖓᐅᓕᒍᓐᓇᑐᑎᒍᑦ ᐱᓇᓱᒐᑦᓴᓕᔭᕆᔨᓂᒃ 

ᖃᐅᔨᒪᔭᐅᑎᑦᓯᒐᓱᐊᕐᑎᓗᒋᑦ ᐃᓕᓐᓂᐊᑕᐅᒍᓐᓇᑐᓂᒃ, ᓴᓇᔩᑦ ᐱᓇᓱᐊᕐᑕᖓᑦ 

ᐃᓚᐅᑎᓪᓗᒍ, ᐅᒪᔪᓂᒃ ᑲᒪᑦᓯᐊᕆᐊᖃᕐᓂᒧᑦ ᐱᓇᓱᐊᕐᑕᖅ ᐳᕕᕐᓂᑐᒥ ᑯᑦᔪᐊᒥᓗ, 

ᐱᔪᓐᓇᖁᖔᑉ ᐱᓇᓱᐊᕐᑕᐅᓂᖓᑕ ᓴᕐᕿᑎᕆᐊᑦᓯᐊᑕᐅᓂᖓ ᐱᕙᓪᓕᐊᑎᑦᓯᓂᕐᓗ 

ᓄᓇᕕᒻᒥ ᐱᓇᓱᒐᑦᓴᐅᔪᓂᒃ ᑕᑯᑦᓴᐅᑎᑦᓯᕕᒻᒥᒃ 

o ᐱᓇᓱᐊᖃᑎᖃᕐᓂᖅ ᐱᖕᖑᐊᓂᓕᕆᔩᑦ ᐱᓇᓱᐊᕐᕕᖓᓂ ᐃᑲᔪᕐᓯᒪᑦᓱᒋᑦ ᓄᓇᕕᐅᑉ 

ᐱᖕᖑᐊᑎᖏᑦ ᐃᓚᐅᓂᖃᓚᐅᔪᑦ 2026-ᒥ ᐅᑭᐅᕐᑕᑐᒥᐅᑦ 

ᐱᖕᖑᐊᓂᕐᔪᐊᖃᕐᑎᓗᒋᑦ.  ᑐᓴᕐᑎᓯᐅᑏᑦ ᐊᑐᐃᓐᓇᕈᕐᑎᖃᑦᑕᓱᒋᑦ 

ᑕᑯᑦᓴᐅᑎᖃᑦᑕᓱᒋᓪᓗ ᐱᖕᖑᐊᓂᕐᔪᐊᖃᓚᐅᕐᑎᓇᒍ ᖃᕆᑕᐅᔭᕐᑎᒍᑦ, 

ᑲᔪᓯᑎᑦᓯᓱᑕᓗ ᓄᓇᕕᒻᒥᐅᑦ ᐱᖕᖑᐊᑎᖏᑦᑕ ᑐᓴᕋᑦᓴᑎᒍᕈᑕᐅᓂᖓᓂᒃ ᓯᐱᓯ 

ᑐᑦᑕᕕᒃᑯᑦ, ᐅᕙᒍᑦ ᑕᓚᕖᓴᒃᑰᑎᑦᓯᕕᖓᒍᓪᓗ, ᖃᐅᑕᒫᑦ ᐱᖑᐊᑏᑦ ᐊᑦᔨᖑᐊᖏᓐᓂᒃ 

ᓄᐃᑕᑎᑦᓯᖃᑦᑕᓱᑕ ᐱᖕᖑᐊᓂᕐᔪᐊᖃᕐᓂᓕᒫᖓᓂ.  ᐅᑭᐅᕐᑕᑐᒥ ᐱᖕᖑᐊᓂᕐᔪᐊᒥ 

ᑕᕐᕋᓕᔮᓕᐊᖑᖃᑦᑕᑐᕕᓃᑦ ᑕᑯᑦᓴᐅᑎᑕᐅᖑᓱᑦᑐᑦ ᑲᑎᒪᔩᑦ ᑲᑎᒪᓕᕐᐸᑕ. 

o ᐊᔪᐃᓐᓇᕆᐊᓪᓛᖃᑎᖃᕐᓂᖅ ᐱᓇᓱᑦᑎᓕᕆᔩᑦ ᐱᓇᓱᐊᕐᕕᖓᓂᒃ 

ᐊᑐᑦᓯᐊᑕᐅᓕᐅᒥᖁᓪᓗᒍ ᖃᕆᑕᐅᔭᒃᑯᑦ ᓄᐃᑕᑎᑦᓯᕕᒃ, ᖃᕆᑕᐅᔭᒃᑯᓗ 

ᑐᓴᕋᑦᓴᖃᕐᕖᑦ ᐊᑭᓐᓇᒥᐅᑕᓕᐅᕐᓂᓗ KRG ᐱᓇᓱᒐᕐᓂᒃ ᓄᐃᑕᑎᑦᓯᓂᕆᕙᑦᑕᖏᑦ, 

ᐅᐱᕐᖔᒥᓗ ᐃᓕᓐᓂᐊᑎᓂᒃ ᐱᓇᓱᑦᑎᓯᒍᑏᑦ, ᐱᓇᓱᒐᑦᓴᓯᐅᕐᓃᑦ ᐱᓇᓱᒐᕐᓂᓗ 

ᑕᑯᑦᓴᐅᑎᑦᓯᕖᑦ ᖃᐅᔨᒪᔭᐅᑦᓯᐊᓂᕐᓴᐅᖁᓪᓗᒋᑦ 

o ᐱᓇᓱᐊᖃᑕᐅᓂᖅ ᑲᒪᔨᒻᒪᕆᐅᑉ ᐊᓪᓚᕕᖓᓄᑦ ᑕᒫᓂ-EAUFON-ᑯᓐᓄᓗ 

ᐱᔭᕆᑕᐅᕙᓪᓕᐊᖁᓪᓗᒍ ᐊᑐᐃᓐᓇᕈᕐᑎᑕᐅᒋᐊᖕᖓᓂᖓ ᒪᕐᕉᒃ KRG-ᑯᑦ 

ᑕᕐᕋᓕᔮᓕᐊᕆᓯᒪᔭᒋᒃ:  KRG-ᑯᑦ 50-ᓂᒃ ᐊᕐᕋᒍᕐᑐᓕᕐᓂᖓ, 

ᐱᔭᕆᕐᑕᐅᓯᒪᓕᕐᓂᖓᓗ EAUFON ᖃᕆᑕᐅᔭᒃᑯᑦ ᐱᑐᑦᓯᒪᐅᑎᐅᑉ ᐊᑦᓱᓈᑉ 

o ᐱᓇᓱᐊᖃᑎᖃᕐᓂᖅ ᑖᕗᖓᐅᓕᒍᓐᓇᑐᑎᒍᑦ ᐱᓇᓱᒐᑦᓴᓕᕆᔨᓂᒃ ᓈᓚᐅᑎᑦᑰᕈᑎᑦᓭᑦ 

ᖃᕆᑕᐅᔭᑎᒍᓪᓗ ᓄᐃᑕᑎᑕᐅᒐᔭᕐᑐᐃᑦ, ᐃᓄᒃᔪᐊᒥᐅᑦ ᐃᕗᔨᕕᒻᒥᐅᓗ 

ᖃᐅᔨᒪᖁᓪᓗᒋᑦ ᑎᑭᓛᕐᓂᕆᔭᖓᓂᒃ ᑲᓇᑕᐅᑉ ᑲᕙᒪᖓᑕ  ᑯᐯᓪᓗ 

ᐱᒍᑦᔨᒍᑎᓕᕆᔨᒃᑯᖏᑦᑕ 

o ᐃᑲᔪᕐᓯᒪᓂᖅ ᓄᑕᐅᓯᓕᑎᕈᓐᓇᑐᓕᕆᔩᑦ ᓴᓂᕐᓂᒃ ᐊᐅᓚᑦᓯᓂᕐᒧᑦ 

ᐸᕐᓇᓯᒪᐅᑎᓕᐅᕐᑎᓗᒋᑦ ᓄᐃᑎᕆᓂᒃᑯᑦ ᑐᑭᓯᒪᑎᑦᓯᒍᑎᐅᒐᔭᕐᑐᓂᒃ ᐅᑦᑑᑎᒋᓗᒋᑦ 

ᐊᑭᓐᓇᒥᐅᑌᑦ, ᓈᓚᐅᑎᒃᑰᕈᑎᑦᓭ, ᑐᓴᕋᑦᓴᓕᕆᔨᓄᑦ ᐊᐱᕐᓲᑕᐅᒍᑎᓂᒃ 

ᑕᕐᕋᓕᔮᓕᐊᖑᒪᔪᓂᓪᓗ ᓄᑕᐅᓯᓕᑎᕆᓂᒃᑯᓗ KRG ᑲᕆᑕᐅᔭᒃᑯᑦ 

ᑕᑯᒋᐊᕐᑕᐅᕕᖓᓂᒃ 

o 200 ᐅᖓᑖᓄᑦ ᐅᖃᐅᓯᐅᑉ ᐊᓯᐊᓅᔭᕐᑕᐅᖁᔨᒍᑎᓂᒃ ᑐᓵᔨᖃᕆᐊᖃᕐᓂᐅᔪᓂᓪᓗ 

ᑲᒪᖏᔭᖃᕐᓱᑕ, ᐱᖓᓱᐃᓕᔭᐅᑉᐸᑕ ᑖᒃᑯᐊ, ᐊᑕᐅᓯᓪᓗᐊᒥᒃ ᑲᒪᖃᑦᑕᑎᓪᓗᒍ 

ᐅᖃᐅᓯᐅᑉ ᐊᓯᐊᓅᔦᔨᒻᒪᕆᕗᑦ, ᐹᐅᓗᓯ ᐸᐱᑲᑦᑐᖅ.  ᑲᔪᓯᕗᒍᑦ 

ᐊᑐᑦᓯᐊᓕᐅᒥᑎᑦᓯᒐᓱᐊᕐᓂᒥᒃ ᐱᓇᓱᒍᑦᔭᐅᒍᒪᔪᑦ ᑐᑦᓯᕋᕐᕕᖓᓂᒃ, 

ᓄᑕᐅᓯᓕᑎᕆᑦᓱᑕᓗ ᐱᖓᓱᐃᑦ ᐅᖃᐅᓰᑦ ᐱᓪᓗᑯᒋᐊᓕᓐᓅᓕᖓᔪᑦ  

ᑐᑭᓕᐅᕐᑕᐅᒍᓯᖏᓐᓂᒃ , ᑐᑭᓯᒪᑎᑦᓯᒍᓯᐅᔪᓂᒃ ᐊᓯᖏᓐᓂᓗ 

ᐅᖃᐅᓯᓕᐅᕆᒍᓯᐅᔪᓂᒃ (ᐊᑦᓰᒍᓯᐅᔪᓂᒃ) 

 

2. ᓇᐅᓕᒫᓅᓕᖓᔪᑦ ᑐᓴᕋᑦᓴᑎᒍᕈᑕᐅᓂᖓᑦ 

ᑖᒃᑯᓇᓂ ᑕᕐᕿᓂ ᐊᓂᒍᕐᑐᓂ, ᐱᓇᓱᐊᕐᕕᕗᑦ ᑐᑭᒧᐊᑦᑎᓯᓚᐅᕐᑐᖅ ᐊᑐᐃᓐᓇᕈᕐᑎᑕᐅᓂᖓᓐᓂᒃ 

ᐃᕐᐸᑎᕐᑕᐅᓂᖓᓂᓪᓗ ᑐᓴᕋᑦᓴᑎᒍᑦ ᐅᖃᐅᓯᐅᒋᐊᓖᑦ ᖃᕆᑕᐅᔭᒃᑯᓗ ᑕᑯᑦᓴᐅᕕᒃᑰᕆᐊᓖᑦ, 

ᑕᒪᒃᑯᐊ ᓄᐃᑕᑎᑕᐅᓂᖃᒻᒪᕆᓚᐅᕐᑐᑦ ᑐᓴᕋᑦᓴᓂ ᐊᓪᓚᓯᒪᔪᑎᒍᑦ ᓈᓚᐅᑎᒃᑯᓗ. 

▪ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓄᓇᕕᒻᒥᓗ ᓄᓇᓖᑦ ᑲᑎᖃᑎᒌᑉᐳᑦ ᑕᑯᑦᓴᐅᑎᑦᓯᓱᑎᒃ  

ᐅᐃᒪᓇᕐᓯᔪᖃᕐᐸᑦ ᐅᐸᓗᙰᕐᓯᒪᖏᐊᖃᕐᓂᒥᒃ ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᖅ 

ᐱᓇᓱᐊᕈᓯᖃᕐᑎᑕᐅᑎᓪᓗᒍ (ᒣ 3) 

▪ ᓄᓇᕕᒻᒥ ᐳᓖᓰᑦ (NPS) ᐊᖓᔪᕐᖃᖓ ᓄᓇᕕᐅᑉ ᓄᓇᓕᖏᓐᓄᑦ ᐊᕐᕕᑕᕐᑐᖅ (ᐁᕆᓕ 29) 

▪ ᓇᐅᓕᒫᑦ ᐊᑦᑕᓇᕐᑐᒦᑦᑌᓕᒋᐊᖃᕐᓂᖓᓂᒃ ᐃᓱᒫᓘᑎᖃᕐᓂᖅ ᐅᖃᒍᑕᐅᒻᒪᕆᑦᑐᖅ KRG-ᑯᑦ 

ᓄᓇᕕᐅᓪᓗ ᓯᕗᓕᕐᑎᖏᑦᑕ ᑲᑎᒪᓂᖓᓂᒃ (ᐁᕆᓕ 24) 

▪ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑎᓕᔨᕗᖅ ᔭᓐ-ᕗᕋᓐᓱᐊ ᐱᕐᓃᒥᒃ ᓄᓇᕕᐅᑉ ᐳᓖᓯᖏᓐᓄᑦ 

ᐊᖓᔪᕐᖃᓕᐊᕆᑦᓱᒍ (ᒫᒃᔨ 17) 

▪ ᓄᓇᕕᐅᑉ ᑎᒥᖁᑎᖏᑦ ᑲᑎᖃᑎᒌᑦᑐᑦ ᐱᒋᐊᖕᖓᐅᑎᒥ ᓄᓇᕕᒻᒥ ᐅᐃᒪᓇᕐᓯᔪᖃᕐᐸᑦ 

ᑲᑎᑦᑕᑎᐊᐱᖏᑦᑕ ᑲᑎᒪᓂᖓᓂ (NREPAC) (ᒫᑦᔨ 15) 

▪ ᐊᑌ! ᓄᓇᕕᐅᑉ ᐱᖕᖑᐊᑎᖏᑦ ᐊᑐᐃᓐᓇᕈᕐᑎᓕᕐᐳᑦ ᐃᓚᐅᓚᕐᓱᑎᒃ ᐅᑭᐅᕐᑕᑐᒥ 

ᐱᖕᖑᐊᓂᕐᔪᐊᓂᕐᒧᑦ (ᒫᑦᔨ 4) 

▪ ᓄᓇᕕᐅᑉ ᐳᓖᓯᖏᑦ ᐄᒃᑮᓇᕐᑐᖃᓪᓚᒧᑦ ᐃᒪᕐᒧᑦ ᐊᕐᖃᑐᑦᖅ ᐱᑦᔪᑎᒋᓪᓗᒋᑦ ᑯᐯᒻᒥ 

ᐱᕐᖃᔭᑦᓯᐊᖏᑦᑑᒍᑎᓖᑦ ᐱᖕᖑᐊᓂᕐᔪᐊᖏᑦ (ᕕᕗᐊᕆ 25) 

ᐱᓇᓱᐊᕐᕕᑕ ᑲᒪᔨᖓ ᐱᓇᓱᖃᑎᖃᓚᐅᕐᑐᖅ ᑲᒪᔨᒻᒪᕆᐅᑉ ᐊᓪᓚᕕᖓᓂᒃ ᓄᐃᑎᕆᖃᑎᒌᑦᓱᑎᒃ 

ᑐᓴᕋᑦᓴᑎᒍᑦ ᐅᖃᐅᓯᕆᒋᐊᓕᖏᓐᓂᒃ ᐊᖓᔪᕐᖄᑉ ᒫᑭ ᐃᒪᕐᓚᐅᑉ ᐊᓯᖏᑦᑕᓗ KRG-ᒥᒃ 

ᐅᖃᕈᑦᔨᔨᐅᔪᑦ ᐊᐱᕐᓲᔭᕐᑕᐅᓕᕐᐸᑕ ᓯᐱᓯ ᑐᑦᑕᕕᒃᑯᑦ, ᓄᓇᑦᓯᐊᒃ ᑐᓴᕋᑦᓴᖏᑎᒍᑦ, ᑲᓇᑕᐅᑉ 

ᓈᓚᐅᑎᒃᑯᑎᑦᓯᕕᖓᒍᑦ ᑕᕐᕋᒥᐅᒃᑯᑎᒍᓪᓗ, ᑲᒪᒋᔭᖃᕐᓱᑕᓗ ᑐᑦᓯᕋᐅᑎᐅᔪᓂᒃ ᑐᓴᕋᑦᓴᓂᒃ 

ᐊᐱᕐᓲᔭᕈᒪᔪᓂᓪᓗ ᐊᓯᖏᓐᓂᑦ ᑐᓴᕋᑦᓴᓕᕆᔨᐅᔪᓂᒃ ᑯᐯᒻᓕᒫᒥ ᑲᓇᑕᓕᒫᒥᓗ. 

 

ᓇᐅᑦᓯᑐᐃᖏᓐᓇᖃᑕᓚᐅᕐᒥᔪᒍᑦ ᐃᓗᓐᓈᒎᕐᑐᓂᒃ ᖃᕆᑕᐅᔭᒃᑯᓗ ᓄᐃᑕᑎᑦᓯᕕᐅᔪᓂᒃ 

ᐱᒻᒪᕆᐅᔪᓂᒃ KRG-ᒧᑦ, ᖃᐅᔨᒪᔭᐅᑎᖏᓐᓇᓱᒋᓪᓗ ᑲᑎᒪᔨᓄᑦ, ᓄᓇᕕᐅᑉ ᓄᓇᓕᖏᓐᓄᑦ KRG-

ᒥᓗ ᐱᓇᓱᐊᕐᕕᐅᔪᓄᑦ. 

 

3. ᖃᕆᑕᐅᔭᒃᑯᑦ ᓄᐃᑕᑎᑦᓯᕖᑦ, ᐱᓇᓱᐊᕐᕕᒥᒃ ᑕᑯᑦᓴᐅᑎᑦᓯᕕᒃ ᖃᕆᑕᐅᔭᒃᑯᑦ ᐱᓇᓱᑦᑏᓗ ᐱᓇᓱᕝᕕᒥ 

ᖃᕆᑕᐅᔭᒃᑯᑦ ᐱᑐᑦᓯᒪᕕᖓ 

 

ᑐᓴᕈᑎᓕᕆᔩᑦ ᐱᓇᓱᐊᖃᑎᖃᕐᐸᑐᑦ ᐱᓇᓱᐊᕐᕕᐅᔪᓂᒃ ᓄᐃᑎᕆᑎᓪᓗᒋᑦ ᑐᓴᐅᒪᑎᑦᓯᒍᑎᐅᔪᓂᒃ, 

ᐊᑐᐊᕆᐊᑭᑦᑐᓯᐊᓂᒃ ᐃᓕᔭᐅᔪᑦᓴᓂᒃ ᑕᑯᑦᓴᐅᑎᑦᓯᕕᑦᑎᒍᑦ, ᖃᕆᑕᐅᔭᒃᑯᑦ ᓄᐃᑕᑎᑦᓯᕕᑦᑎᒍᑦ 

ᐱᓇᓱᑦᑏᓗ ᐱᓇᓱᕝᕕᒥ ᖃᕆᑕᐅᔭᒃᑯᑦ ᐱᑐᑦᓯᒪᕕᖏᑎᒍᑦ.  ᑖᒃᑯᓇᓂ ᑕᕐᕿᓂ ᐊᓂᒍᕐᑐᓂ: 

▪ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᑦᑎᓂᒃ ᑲᒪᔨ, ᓲᓪ ᖃᓐ, ᑕᑯᑦᓴᐅᑎᑦᓯᓚᐅᕐᑐᖅ 20-ᓂᒃ ᓄᑖᓂᒃ 

ᐱᓇᓱᒐᕐᓂᒃ ᐊᑐᐃᓐᓇᐅᓕᕐᑐᓂᒃ ᑕᑯᑦᓴᐅᕕᑦᑎᓂ ᖃᕆᑕᐅᔭᒃᑯᓗ ᓄᐃᑕᑎᑦᓯᕕᑦᑎᓂ; 

ᐊᓪᓚᓯᒪᔪᓕᐊᖑᓯᒪᔪᓂᒃ ᑲᑎᒪᔩᑦ ᑲᑎᒪᐅᑎᕕᓂᖏᓐᓂᒃ, ᓄᓇᕕᐅᑉ ᐱᖕᖑᐊᑎᖏᑦᑕ 

ᐃᓚᐅᓂᕕᓂᖏᓅᓕᖓᔪᓂᒃ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᖃᕐᑎᓗᒍ, ᓄᓇᕕᒻᒥᓗ 

ᐊᑐᕆᐊᓪᓚᕈᓐᓇᑐᓂᒃ ᓴᓂᕐᓂᒃ ᐊᐅᓚᑦᓯᓂᕐᒨᓕᖓᔪᓂᒃ, ᑕᒫᓃᒃᑯᓗ 

ᖃᕆᑕᐅᔭᓕᕆᐅᑎᖏᓐᓅᓕᖓᔪᓂᒃ, ᑲᕙᒫᐲᓪᓗ ᐃᒪᑦᓯᐊᒥᒃ ᖃᐅᔨᓴᐅᑎᖏᓐᓂᒃ ᓄᓇᕕᐅᓪᓗ 

ᐳᓖᓯᖏᑦᑕ ᐊᐅᓚᓂᖓᓐᓅᓕᖓᔪᓂᒃ. 

 

▪ ᐱᕈᕐᓭᒋᐊᓪᓛᕗᒍᑦ KRG-ᑉ ᓴᕐᕿᔮᕐᓂᖓᓂᒃ ᖃᕆᑕᐅᔭᒃᑯᑦ ᓄᐃᑕᑎᑦᓯᕕᐅᔪᒥ 

ᑕᑯᑦᓴᐅᑎᑦᓯᓕᐅᒥᓂᒃᑯᑦ ᐅᓂᒃᑳᓴᕐᓂᒃ ᓱᓇᓱᐊᕐᓂᕕᓂᐅᔪᓂᓪᓗ,     ᑐᑭᓯᒪᔭᐅᓕᐅᒥᑎᑦᓱᒋᑦ 

KRG-ᑉ ᐱᓇᓱᐊᕐᑕᐅᑎᑕᖏᑦ ᐱᑐᑦᓯᒪᓂᒃᑯᓗ ᐊᓯᖏᓐᓄᑦ ᑐᓴᕋᑦᓴᓕᕆᕕᐅᔪᓄᑦ.  ᑖᒃᑯᓇᓂ 

ᑕᕐᕿᓂ ᐊᓂᒍᕐᑐᓂ, ᔮᓇᑕᓐ ᓕᕈ, ᐊᓪᓚᖑᐊᕐᑎᕗᑦ, ᐃᓚᐅᕕᖃᓚᐅᕐᒥᔪᖅ ᐊᒥᓱᒐᓚᓐᓂᒃ 

ᑕᕐᕋᓕᔮᓕᐊᖑᔪᓂᒃ ᐊᑦᔨᓕᐅᕆᓂᐅᔪᓂᓪᓗ, ᐃᓚᒋᔭᐅᑎᓪᓗᒍ ᑕᕐᕋᓕᔮᓕᐊᖑᓂᖓ 

ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᐅᑉ ᐱᓇᓱᐊᕈᓯᖓᓂ ᐅᖃᐅᓯᐅᔪᓂᒃ, 

ᑕᕐᕋᓕᔮᓕᐊᖑᒪᔪᑦ ᑲᑎᒪᓂᕕᓂᖓᓄᑦ NREPAC-ᑯᑦ NEMS-ᑯᓪᓗ (ᓄᓇᕕᒻᒥ ᐅᐃᒪᓇᕐᓯᔪᒥᒃ 

ᐊᐅᓚᑦᓯᓂᕐᒧᑦ ᐱᒍᓐᓇᓯᒍᑎᑦᓴᔦᑦ). ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᓕᕆᔨᕗᑦ ᓲᓪ ᖃᓐ 

ᓄᐃᑎᕆᖃᑦᑕᓚᐅᕐᒥᔪᖅ ᖃᕆᑕᐅᔭᒃᑯᑦ ᓄᐃᑕᑎᑦᓯᕕᐅᔪᓂ ᐊᒥᓱᓂᒃ ᐱᓇᓱᐊᕐᑕᐅᔪᓂᒃ 

ᐃᓚᒋᔭᐅᑎᓪᓗᒋᑦ KRG-ᒥ ᐱᓇᓱᒉᑦ ᐊᑐᐃᓐᓇᐅᓕᕐᓂᖓ, ᐱᓇᓱᒐᐅᒍᓐᓇᑐᓂᒃ 

ᓄᐃᑕᑎᑦᓯᓂᐅᔪᑦ, ᓯᓚᓐᓂᐊᕈᑏᑦ, ᐅᑭᐅᕐᑕᑐᒥ ᐱᖕᖑᐊᓂᕐᔪᐊᖃᕐᓃᑦ, 

ᑕᕗᖓᐅᓕᒍᓐᓇᑐᓂᒃ ᐱᓇᓱᒐᑦᓴᓕᕆᔩᑦ ᐃᓕᓐᓂᐊᓂᖓᑦ, ᑲᓇᑕᐅᑉ/ᑯᐯᓪᓗ ᐱᒍᑦᔨᕕᖏᑦᑕ 

ᓄᓇᓕᓐᓄᑦ ᐊᕐᕕᑕᕐᓂᖏᓐᓂᒃ ᐊᒻᒪᓗ ᐅᑭᐅᕐᑕᑐᒥᒃ ᑭᒡᒐᑐᕐᑎᒪᕆᐅᑉ KRG-ᑯᓂᒃ 

ᐳᓛᕆᐊᕐᓂᖓᓂᒃ. 

▪ ᑐᓴᕈᑎᓕᕆᔩᑦ ᐱᓇᓱᐊᖏᓐᓇᒥᔪᑦ ᐱᐅᓯᓕᑎᕆᒋᐊᓪᓛᓱᑎᒃ KRG ᖃᕆᑕᐅᔭᒃᑯᑦ 

ᑕᑯᑦᓴᐅᑎᑦᓯᕕᖓᓂᒃ, ᐱᓇᓱᐊᕐᕕᐅᓗ ᐃᓗᐊᓂ ᐱᓇᓱᑦᑏᑦ ᑐᓴᐅᒪᖃᑎᒌᕝᕕᖓᓂᒃ 

ᖃᕆᑕᐅᔭᒃᑯᓗ ᓄᐃᑕᑎᑦᓯᕕᐅᑉ ᐃᓂᓪᓚᑕᐅᒪᒍᓯᖓᓂᒃ.  ᐱᐅᓯᓕᑎᕆᒋᐊᓪᓚᓱᑕᓗ 

ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᑦᑕ ᕿᒥᕐᕈᔭᐅᕕᖏᓐᓂᒃ ᓄᐃᑎᕆᑦᓱᑕᓗ 

ᖃᓄᐃᓘᕐᕕᐅᓯᐊᕈᓐᓇᓂᕐᓴᒥᒃ ᐃᓗᓪᓕᑐᐃᒍᓯᐅᔪᒥᒃ ᐱᓇᓱᐊᕐᕕᐅᔪᑦ ᑐᓴᕈᑎᓕᕆᔩᓪᓗ 

ᓄᑕᐅᓯᓕᑎᕆᑦᓯᐊᖃᑦᑕᖁᓪᓗᒋᑦ ᐊᖑᒻᒪᑎᑎᑦᓯᒋᐊᕈᑎᓂᒃ ᐱᑦᓯᐊᓂᕐᓴᑯᑦ 

ᐊᑑᑏᓐᓇᓯᐊᕐᑐᑯᓪᓗ. 

 

4. KRG-ᒥ ᐊᑑᑎᓕᑭᑕᖕᖏᑐᑦ ᓱᓇᓱᐊᕐᓂᐅᔪᑦ ᓴᐳᑦᔨᓯᒪᒍᑎᐅᔪᓪᓗ 

 

ᑖᒃᑯᓇᓂ ᑕᕐᕿᓂ ᐊᓂᒍᕐᑐᓂ, ᑐᓴᕈᑎᓕᕆᔩᑦ ᑲᒪᔨᖓ KRG-ᑯᑦ ᓄᓇᕕᐅᓪᓗ ᓯᕗᓕᕐᑎᖏᑦᑕ 

ᑲᑎᒪᓂᖓᓂ ᐁᓯᒪᓚᐅᔪᖅ ᐁᕆᓕᐅᑎᓪᓗᒍ.  ᑐᓴᕈᑎᓕᕆᔩᑦ ᐱᓇᓱᑦᑎᖏᑦ 

ᐃᑲᔪᕐᓯᒪᒋᐊᕐᑐᓯᒪᓚᐅᔪᒻᒥᔪᑦ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᖃᕐᑎᓗᒍ, NREPAC-ᑯᑦ ᑲᑎᒪᓂᖓᓂ, 

NEMS-ᑯᑦ ᐃᓕᓐᓂᐊᑎᑦᓯᓂᖓᓂ, ᓄᓇᕕᐅᓪᓗ ᑲᕙᒫᐱᒃᑯᓂ ᐊᓪᓚᑏ-ᑮᓇᐅᔭᓕᕆᔩᑦ ᑲᑎᒪᓂᖓᓐᓂ 

ᒣᖑᑎᓪᓗᒍ. 

 

5. ᐱᓇᓱᑦᑏᑦ ᐃᓕᓐᓂᐊᑎᑕᐅᓂᖓ 

 

ᑖᒃᑯᓇᓂ ᑕᕐᕿᓂ ᐊᓂᒍᕐᑐᓂ, ᐱᓇᓱᑦᑏᑦ ᐱᔭᕇᓚᐅᕐᑐᑦ ᖃᕆᑕᐅᔦᑦ  

ᐊᑦᑕᓇᕐᑐᒨᕐᑎᑕᐅᑦᑌᓕᒍᓯᖏᓐᓂᒃ ᐃᓕᓐᓂᐊᑎᑕᐅᓂᕐᒥᒃ ᖃᕆᑕᐅᔭᓕᕆᔨᑦᑎᓄᑦ ᑖᓐᓇ 

ᑲᔪᓯᑎᑕᐅᓚᐅᕐᑐᖅ.  ᑐᓴᕈᑎᓕᕆᔩᑦ ᐱᓇᓱᑦᑏᑦ ᐱᔭᕆᓚᐅᕐᒥᔪᑦ ᐃᓕᓐᓂᐊᓱᑎᒃ ᖃᖓᑦᑕᑎᑕᐅᓲᒃᑯᑦ 

ᐊᑦᔨᓕᐅᕆᒍᓯᕐᒥᒃ, ᐃᓕᓐᓂᐊᕆᐊᓪᓚᕈᑎᖃᕐᓱᑎᓪᓗ ᐊᓪᓚᖑᐊᕐᓯᒪᔪᓕᐅᕈᓯᕐᒥᒃ, ᖃᕆᑕᐅᔭᒃᑯᑦ 

ᐊᑦᔨᖑᐊᓕᐅᕈᓯᕐᒥᒃ ᐊᑦᔨᓕᐅᕆᓂᕐᒨᓕᖓᔪᓂᓪᓗ ᐸᕐᓇᓂᕐᒥᒃ.  ᐱᓇᓱᐊᕐᑎᑕ ᐃᓚᖓᑦ 

ᐊᑐᐃᓐᓇᕈᕐᑎᕆᒻᒥᔪᖅ KRG ᐱᓇᓱᐊᕐᑕᖏᑦᑕ ᐊᓪᓚᓯᒪᔪᓅᔭᕐᑕᐅᕕᑦᓴᖓᓂᒃ ᐃᓚᒋᔭᐅᑎᓪᓗᒍ 

ᐱᒍᓐᓇᐅᑎᑕᕋᓱᐊᕈᑎᖓᓄᑦ ᑐᓴᕈᑎᓕᕆᓂᕐᒥ (APR). 

 

 

 

 

 

 

ᑐᓴᕈᑎᓕᕆᓂᕐᒥ ᐱᓇᓱᑦᑏᑦ ᐊᑎᖏᑦ ᐊᓪᓚᑕᐅᒪᔪᑦ ᒪᑉᐱᒐᕐᒥ ᑭᖑᓪᓕᒥ. 

ᐱᓇᓱᑦᑏᑦ  

 
  

ᐊᑎᖓ ᐱᓇᓱᒐᖓ ᖃᐅᔨᒐᓱᐊᕐᑕᐅᕕᒋᒍᓐᓇᑕᖓ 

ᑎᓃ ᐊᐸᑦ ᑲᒪᔨ  dabbott@krg.ca 
ext 2250 

ᐸᐅᓗᓯ ᐸᐱᑲᑦᑐᖅ ᐅᖃᐅᓯᐅᑉ ᐊᓯᐊᓄᕆᔦᔨᒻᒪᕆᒃ ppapigatuk@krg.ca  

ᕈᓯᐅ ᕙᓕᓐᓯᐊ ᑐᓴᕋᑦᓴᓕᕆᔨ rvalencia@krg.ca  
ext 2383 

ᔮᓐ ᐸᓯᓗ  ᑐᓴᕋᑦᓴᓕᕆᔨ jbarcelo@krg.ca  
ext 2400 

ᑕᕕᑎ ᒧᐊᕆᔅ ᑐᓴᕋᑦᓴᓕᕆᔨ dmorris@krg.ca 
ext  

ᔮᓇᑕᓐ ᓕᕈ  ᐊᓪᓚᖑᐊᓯᒪᔪᓂᒃ ᓄᐃᑎᕆᔨ jlheureux@krg.ca 
ext 2396 

ᓱᓪ ᖃᓐ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᓕᕆᔨ shan@krg.ca 
ext 2284 

ᐃᓐᓄᒋᐊᓕᒃ ᑐᓴᕋᑦᓴᓕᕆᓂᕐᒥᒃ ᑐᑭᒧᐊᑦᑎᓯᔨ  

ᐃᓐᓄᒋᐊᓕᒃ ᑐᓴᕋᑦᓴᓕᕆᓂᕐᒥᒃ ᑐᑭᒧᐊᑦᑎᓯᔨ  

ᐃᓐᓄᒋᐊᓕᒃ ᖃᕆᑕᐅᔭᒃᑯᑦ ᓄᐃᑕᑎᒐᑦᓴᓕᕆᔨ   

